
Rakyat Selangor paling ramai bersenam
Berdasarkan hasil 

bancian 16.1 juta 
responden yang 

menjawab soalan 
kecergasan Banci 

Malaysia 2020

Banci Malaysia 2020: Kesejahteraan penduduk (kecergasan).

Lima negeri tertinggi mengikut jenis aktiviti 
sukan atau senaman tertinggi Malaysia 2020.

Tiga negeri tertinggi mengikut aktiviti sukan 
atau senaman Malaysia 2020.

S
eramai 1.3 juta rakyat 
Selangor dilaporkan 
mengamalkan gaya 
hidup aktif, sekali gus 

paling ramai bersukan dan 
bersenam di negara ini.

Jabatan Perangkaan 
Malaysia (DOSM) dalam kenyata-
an pada Isnin memaklumkan, ia 
berdasarkan hasil bancian dari-
pada 16.1 juta responden yang 
menjawab soalan kecergasan 
Banci Malaysia 2020, dengan 8.7 
juta penduduk dilaporkan terlibat 
dalam aktiviti tersebut.

Johor pula mencatatkan 
sejumlah 1.2 juta orang, dengan 
kedua-dua negeri tersebut 

atau aerobik, berenang, aktiviti 
gimnasium, sukan lasak dan 
taichi atau yoga,” katanya.

Berdasarkan Banci Malaysia 
2020 itu, 80 peratus responden 
juga menyatakan tempat 
kediaman yang dilengkapi 
kemudahan taman permainan 
dan padang bola adalah dalam 
lingkungan sehingga lima 
kilometer, sekali gus menjadi 

faktor penyumbang kepada 
aktiviti fizikal.

DOSM memaklumkan, ku-
rang daripada 60 peratus res-
ponden menyatakan kemudahan 
sukan dan rekreasi awam 
contohnya padang golf, pusat 
boling, kolam renang dan sta-
dium mini terletak dalam jarak 
sehingga lima kilometer dari ke-
diaman mereka.

menyumbang sebanyak 2.5 juta 
atau 28.5 peratus daripada 8.7 
juta penduduk yang bersenam.

“Petaling, Johor Bahru dan 
Kinta adalah daerah pentadbiran 
yang paling aktif, masing-masing 
mencatat 445,900, 392,500 dan 
339,200 penduduk melakukan 
aktiviti fizikal.

“Sebanyak 62.4 peratus 
daripada 8.7 juta penduduk aktif 
pada 2020 melakukan sekurang-
kurangnya satu aktiviti fizikal, 
22.8 peratus terbabit dalam dua 
aktiviti manakala 14.8 peratus 
melakukan tiga aktiviti atau lebih.

“Aktiviti rekreasi pula seramai 
4.2 juta orang, berjalan laju 
dengan 2.8 juta orang dan 
berlari, 2.1 juta orang adalah 
antara yang paling digemari di-
ikuti berbasikal, e-Sport, zumba 

Anwar pelawa Laos manfaatkan kepakaran halal Malaysia
VIENTIANE - Perdana Menteri, 
Datuk Seri Anwar Ibrahim 
mempelawa Laos memanfaatkan 
kepakaran halal Malaysia untuk 
membolehkan negara itu 
memasuki pasaran pengguna 
Islam yang lebih besar.

Bercakap pada sidang 
akhbar bersama Perdana 
Menteri Laos, Dr Sonexay 
Siphandone pada Selasa, Anwar 
berkata, dengan menceburi 
industri halal terutama makanan 
ha la l ,  Laos bo leh 
mengembangkan eksportnya.

“Kita mempunyai kelebihan 
kecil dalam industri makanan 
halal yang saya fikir anda (Laos) 
perlu memanfaatkannya supaya 
dapat mengembangkan eksport 
ke negara Islam dan Timur 
Tengah,” katanya pada sidang 
akhbar bersama di Pejabat 

Perdana Menteri Laos, di sini 
pada Selasa.

Anwar tiba di Vientiane pada 
Isnin untuk lawatan rasmi dua 
hari ke Laos bagi mengukuhkan 
lagi hubungan dua hala dan 
kerjasama ekonomi dengan 
negara anggota ASEAN.

Lawatan sulung Anwar ke 
negara anggota ASEAN itu, 
selepas mengangkat sumpah 
sebagai Perdana Menteri pada 
24 November tahun lepas adalah 
atas undangan Siphandone.

Anwar juga berharap dapat 
memperluaskan kerjasama 
antara universiti Malaysia dan 
Laos dari segi latihan dan 
pertukaran kepakaran.

Pada sidang akhbar itu, 
Anwar turut menegaskan ke-
perluan ASEAN memperkukuh-
kan lima perkara dalam 

Anwar (kiri) dan Siphandone pada sidang akhbar bersama di Pejabat 
Perdana Menteri Laos, di Vientiane pada Selasa.

konsensusnya, untuk menangani 
keadaan yang lebih tidak me-
nentu dan cuba mencari pe-
nyelesaian secara damai kepada 
konflik yang telah lama wujud di 
Myanmar, yang turut menjejas-

kan kesejahteraan ekonomi dan 
keselamatan kedua-dua negara.

“Saya percaya kebijaksanaan 
Perdana Menteri (Laos) untuk 
memastikan kita kekal sebagai 
kuasa ASEAN yang sangat kuat 

dan bersatu,” ujarnya sambil me-
nambah bahawa Malaysia akan 
memberi sokongan penuh ke-
pada Laos yang akan memikul 
tanggungjawab sebagai 
Pengerusi ASEAN tahun depan.

Sementara itu, Siphandone 
berkata, beliau gembira dengan 
lawatan Anwar ke Laos dan 
pertemuan dua hala antara me-
reka diadakan dalam semangat 
persaudaraan.

Tambahnya, kedua-dua ne-
gara bersetuju untuk bekerjasa-
ma erat bagi meningkatkan ker-
jasama dalam pelbagai bidang 
demi kepentingan rakyat.

Siphandone berkata, per-
bincangannya dengan Anwar 
turut menyentuh isu lain ter-
utama kesannya terhadap pem-
bangunan sosioekonomi di ne-
gara anggota ASEAN.- Bernama

